
Ахыры 2-чи бетдеди.

КъМР-ни 100-жыллыгъына 2 бет

Халкъына  
тюз ниетли 

къуллукъ этгенди

Жандауурлукъ 4 бет

Къабарты-Малкъарны халкъ 
поэти Гыттыуланы Исмайылны 

жашы Магомет (Максим) тау 
элде ёсгенди, Уллу Ата журт 
урушну аллындан ахырына 

дери баргъанды. 

Ветеранла 3 бет

Аты комбинатны 
Сыйлы китабына 

жазылыпды

Алийланы Магомет Мамуевич  Алма-Атаны темир 
жол институтуну къурулуш факультетин бошагъанды. 
Ата журтха къайтханда, Тырныауузну комбинатыны 

жашау журт-коммунал мюлк бёлюмюнде (ЖКО) къу-
рулушчу болуп ишлеп башлагъанды. Бир кесек сынам 
жыйгъандан сора аны алгъа баш инженерге салгъан-
дыла, ызы бла уа –  ЖКО-ну таматасына да. Бюгюн 

урунууну ветераны бизни ушакъ нёгерибизди.

Проект

Къабарты-Малкъар Республиканы Башчысында Ин-
формацияны къоруулау жаны бла ведомствола аралы 
комиссияны Къабарты-Малкъар Республиканы Башчы-
сыны 2015 жылны 24 августунда чыгъарылгъан 103-РГ 
номерли буйругъу бла къабыл кёрюлген къауумуна 
быллай тюрлениуле кийирирге:

а) Комиссияны къауумуна бу адамланы къошаргъа: 
ГЕРАСИМОВ А.Ю. – Россей Федерацияны Охранасы-

ны федерал службасыны Къабарты-Малкъар Республи-
када Энчи связь эмда информация жаны бла арасыны 
таматасыны орунбасары – Араны баш инженери (ыра-
зылыгъына кёре)

ДНЕВАЛОВ М.М. – Къабарты-Малкъар Республикада 
ич ишлени министрини орунбасары (ыразылыгъына 
кёре);

б) Комиссияны къауумундан кетерирге: В.В.Волошинни 
бла И.А.Дармиловну. 

    2.Бу буйрукъ анга къол салыннган кюнден башлап 
кючюне киреди.

 
 Къабарты-Малкъар Республиканы
 Башчысы                                                    К.КОКОВ

Нальчик шахар, 2022 жылны 4 августу, № 115-РГ

Нальчикни хурметли жа-
мауаты бла аны къонакъ-
лары!

Нальчик шахар округну 
жер-жерли администраци-
ясыны пресс-службасы бу 
солуу кюнледе – 13 эмда 
14 августда – Абхазия 
майдандагъы аш-азыкъ 

ярмарка ишлемезлигини 
юсюнден билдиреди. Ол 
кюнледе анда тапланды-
рыу ишле бардырыллыкъ-
дыла.

    Ярмарканы жангыдан 
ишлеп башларыкъ кюнле-
рини юсюнден артдаракъ-
лада билдирилликди.

Ыспаслау

«Капитан Алим Темботов россейли 
аскер бёлюмлени тылдан хар керекле-
ри бла да жалчытыр муратда, аскер 
къаугъала баргъан жерледе кёп кере 
болгъанды, душман тургъан тийре-
леге жууукъдагъы районлада ишин 
бардыргъанды.  Аллай кюнледен би-
ринде ол башчылыкъ этген  колонна 
аш-азыкъ эмда отлукъ бла россейли 
аскерле тургъан жерлеге бара туруп, 
украинлы диверсантладан онусуна 
тюбегенди. Алим Темботов, душман 
аяусуз от ачханына да къарамай, 

бир такъыйкъагъа да абызырамай, 
отлукъ бла машинала къоркъуусуз 
жерге чыгъарча эталгъанды, кеси да 
колоннаны составы бла бирге душман 
диверсантлагъа къажау от ачып баш-
лагъанды. Атышыуну кезиуюнде ол 
аладан бешисин ёлтюргенди. 

Къазауатны ахырында диверсантла 
барысы да жокъ этилген эдиле. Ка-
питан Алим Темботовну батырлыгъы 
эмда тирилиги бла украинлы нацио-
налистле россейли аскерле тургъан 
жерге колоннаны барыууна чырмау 
эталмагъандыла», – деп жазылады 
министерствону билдириуюнде.

Бизни аскерчи жашыбызны  жигит-
лигини юсюнден окъуй, кёлюбюз кётю-
рюледи. Алим, къазауатха киришип,  
къоркъуулу кезиуледе аскерчилерин 
ызындан тизерге боллукъ,  боюнуна 
салыннган борчну жетишимли тол-
тураллыкъ командирча хунерлигин 
кёргюзтгенди. Аны юйретген ата-ана 
сау болсунла.

Бюгюнлюкде Къабарты-Малкъар-
дан  жашла  энчи аскер операцияда 
кеслерини борчларын бет жарыкълы 
толтурадыла. Аланы хар бири да жи-
гитди, хар бири да бизни кёп миллетли 
Ата журтубузну къоруулар ючюн, кюн 
сайын да нацизмге къажау кюрешни 
бардырады Биз ала бла ёхтемленебиз!

Россейни Къорууланыу министерствосу бизни 
жерлешибиз капитан Алим Темботов, Донецк эмда Луганск 
халкъ республикаланы тийрелеринде энчи аскер операци-

ягъа къатыша, жигитлик этгенини  юсюнден билдиреди. 

2022 жылда июльда ин-
тернетде огъарыда сагъ-
ынылгъан документли 
бериу башланнганды, 
анда тюрлю-тюрлю мил-
летлени тойгъа хазырла-
ныулары эм къууанчны 
бардырыулары туура эти-
леди. Проектни баш мура-
ты – къыралыбызны этно-
конфессионал эм этника 
байлыгъын кёргюзтюу-
дю, россейли халкъланы 
къурманлыкъ тёрелерини 
энчиликлери бла шагъы-
рейлениудю.  Къараучула 
юйдегили боллукъ жашны 
бла къызны хазырланы-
уларын, тойну кесин да 
кёрлюкдюле, ол кюнню 
магъаналылыгъына, тёре 
эм юйюр байламлыкъ-
ланы кючлюлюклерине 
тюшюнюрюкдюле. 

«Россейни халкълары-
ны юсюнден хапарлагъан 
«Ах, эта свадьба» проект 
минг жылла бла адетле-
рин, тиллерин эм мадани-
ятларын сакълагъан мил-
летлени турмушларын 
баямларыкъды. Шёндю-
гю дунияда жаш адамла 
той байрамларын мил-
лет тёрелени ызларын-
да бардырыргъа деген 
оноугъа къалай келген-

лерин билдирликди. Ол 
къууанчланы болушлугъу 
бла биз къараучулагъа 
къыралыбызны регион-
ларында жашагъанланы 
миллет энчиликлерин эм 
байлыкъларын кёргюзтю-
рюкбюз», - деп хапарлай-
ды проектни режиссёру 
Юлия Кузина.

Кёл кётюрген халлы 
бериуге уллу къыралы-
бызны башха-башха реги-
онларындан юйюр къура-
рыкъ керти жаш адамла 
къатышырыкъдыла. «Ах, 
эта свадьба» проектни 
къураучулары быллай жу-
мушла жаш тёлюню эсин 
маданиятха бла тарыхха 
бурургъа себеплик эте-
риклерин белгилейдиле.

Ол Вконтакте эм Од-
ноклассники социаль-
ный сетьледе, дагъы-
да YouTube эм RuTube 
платформада чыгъады. 
Бюгюнлюкге юч кесеги 
туура этилгенди, ала Ши-
мал Осетияны бла Къал-
мукъну той адетлерини 
юсюндендиле.

Проект «Маданият» мил-
лет проектни чеклеринде 
«ИРИ» АНО-ну себеплиги 
бла бардырылады.

Бизни республиканы ичи 
бла баргъан «Кавказ» феде-
рал жолну энтта да жыйыр-
ма километрден артыкъ ке-
сеги тёрт ызлы бола турады. 
Специалистле шёндю Малка 
бла Куба элни арасында се-
гизкилометрлик участкада 
мадар эте турадыла эмда 
Аргудан элден башлап Ши-
мал Осетияны чегине дери 
кесегинде къармашадыла. 
Объектлени экилеринде да 
60 адам ишлейди. Алада 
хайырланыуда кереклиси-
ча бир техника барды, деп 
билдиргендиле жоллагъа 
къарагъан «Кавказ» управ-
лениядан.

Ремонт  этиле т ургъан 
участкаланы экисинде да 
бир сутканы ичинде 35 минг 
автомашина ётеди. Ол жер-
ле тёрт ызлы болсала, къор-
къуусузлукъ игиленирикди, 
транспортну жюрюую да 
женгилирек боллукъду.

Башында сагъынылгъан 
сегизкилометрлик кесекде 
ишле быйыл жаз башында 
башланнгандыла. Шёндю 
анда жолну мурдорун кюч-
лендириу эм кенгертиу бла 
кюреше турадыла. Жауун 
суула жыйылмазча тёрт эски 
быргъыны да жангырты-
рыкъдыла. Ишлени барын 

да келир жыл октябрьде 
бошаргъа умут этедиле.

Лескен районда объектни 
уа 2024 жылда берликдиле 
хайырланыугъа. Жолчула 
аны тёрт километр участка-
сында эски асфальтны къы-
рып кетергендиле, ызы бла 
жанларына топуракъ тёгюп 
кенгертгендиле, юсюне уа 
геотекстиль жайгъандыла. 
Бир-бир жерлеринде ас-
фальт салып да башлагъ-
андыла. Ишни кезиуюнде 21 
быргъы жангыртыллыкъды.

Машинала баргъан жол-
л а р ы н д а н  б и р  жа н ы н а 
чыкъмазча аны ортасы бла 

буруула тартырыкъдыла. 
Дагъыда белгиле орнаты-
рыкъдыла, асфальтда ыз-
ланы уа термопластикден 
жарашдырлыкъдыла. Кече 
жарыкъ болурча чыракъла, 
автобуслагъа павильонла, 
пешеходлагъа жолчукъла 
эмда энчи светофорла – ол 
бары да этилликди.

Управленияда айтханла-
рыча, ахыр эки жылны ичин-
де бу трассаны 36-километ-
рлик кесеги тёрт ызгъа дери 
кенгертилгенди.

УЛБАШЛАНЫ Мурат 
хазырлагъанды.

Игилендириу

Къабарты-Малкъар Республиканы Башчы-
сында Информацияны къоруулау жаны бла   
ведомствола аралы комиссияны Къабарты-

Малкъар Республиканы Башчысыны 2015 
жылны 24 августунда чыгъарылгъан 103-РГ 

номерли буйругъу бла къабыл кёрюлген къа-
уумуна тюрлениуле кийириуню юсюнден

Къабарты-Малкъар Республиканы 
Башчысыны

Б У Й Р У ГЪ У

Эсгертиу

Озгъан солуу кюнледе Къабарты-Малкъарда 
Нальчик шахарда «Ах, эта свадьба» деген битеу-
россей проектни съёмкалары озгъандыла. Кёл 
кётюрген халлы бериу Россейни башха-башха тий-
релерини той адетлерини юсюнден хапарлайды.

Казбек Коков 2021 эмда 2022 
жыллада КъМР-ни Башчысыны 
илму эмда инновацияла жаны 
бла саугъасына тийишли болгъан 
жаш алимле бла тюбешгенди. 
Аны кезиуюнде республиканы 
Башчысы жаш тинтиучюлеге ди-
пломланы бла сыйлы белгилени 
бергенди. Тюбешиуге КъМР-ни 
Правительствосуну  Председате-
ли Мусукланы Алий бла КъМР-
ни жарыкъландырыу эмда илму 
министри Анзор Езаов къатыш-
хандыла. 

Алайды да, КъМР-ни Башчы-
сыны саугъасына была тийишли 
болгъандыла:

Луиза Гадзова – Россейни 
Илмула академиясыны Къа-
барты-Малкъар илму арасыны  
Прикладная математика бла ав-
томатизация институтуну дробь 
тергеуле жаны бла  бёлюмюню 
таматасы – дробь тергеуле эмда 
дробь жаны бла дифференциал 
уравненияла бла байламлы илму 
тинтиуледе жетишимлери ючюн; 

Рустам Калмыков – Х.М. Бер-
беков атлы Къабарты-Малкъар 
къырал университетни электро-
никаны бла цифралы инфор-
мация технологияланы кафе-
драсыны доценти – орта темпе-
ратуралада жылыу энергияны 
электрокючге тюрлендириуню 
хайырлылыгъын кётюрюр ючюн 
керек болгъан жарым прово-
дник ли нанокомпозициялы 
материалланы жарашдыргъаны 
ючюн; 

Станислав Кущев – Бийик-тау 
геофизика институтну гитче 
илму къуллукъчусу – Жер жю-
зюню юсюнден илму тинтиуле 
бардыргъаны ючюн, естествен-
ный илмуланы айнытыугъа 
къыйын салгъаны ючюн; 

Моллаланы Малика – Рос-
сейни Илмула академиясыны 
Тау тийрелени экологиясыны 
А.К.Темботов атлы институтуну 
илму къуллукъчусу - естествен-
ный илмуланы айнытыугъа уллу 
къошумчулукъ этген илму тинти-
улери ючюн; 

А н д е м и р к а н  О д и ж е в  – 
В.М. Коков атлы Къабарты-Мал-
къар къырал аграр университет-
ни аспиранты – битимчиликде  
экология жаны бла къоркъуусуз 
ама лланы жарашдыргъаны 
эмда ишге сингдиргени ючюн; 

Будайланы Алим – Бийик-тау 
геофизика институтну булутланы 
физикасы жаны бла бёлюмю-
ню булутланы микрофизика 
лабораториясыны гитче илму 
къуллукъчусу – жетишимли илму 

тинтиулери эмда Жер жюзюню 
юсюнден илмуланы айнытыугъа 
къыйын салгъаны ючюн; 

Виктор Нарожнов – Россейни 
Илмула академиясыны Къа-
барты-Малкъар илму арасыны  
Прикладная математика бла 
автоматизация институтуну тер-
геулени автоматизациялау жаны 
бла лабораториясыны илму къул-
лукъчусу –  магъаналы теория 
эмда сынау тинтиулери ючюн; 

Людмила Хавжокова – РАН-
ны Къабарты-Малкъарда илму 
арасыны Гуманитар тинтиуле 
институтуну къабарты-черкес 
адабиятны бёлюмюню таматасы 
– гуманитар тинтиуле жаны бла 
илму жетишимлери ючюн; 

Алина Хажметова – В.М.Коков 
атлы Къабарты-Малкъар къырал 

аграр университетни техникалы 
механика бла физика кафедра-
сыны ассистенти – тау тийреледе 
терек бахчала къураугъа ресурс-
ланы аягъан, экология жаны бла 
таза технологияланы бла техника 
кереклени жарашдыргъаны 
ючюн; 

Инара Хакуашева – Х.М. Бер-
беков атлы Къабарты-Малкъар 
къырал университетни факуль-
тет терапияны кафедрасыны 
ассистенти – къан басымлары 
эмда жюрек ауруулары болгъан 
саусузланы багъыуда жангы 
амаллары ючюн. 

Лауреатла республиканы оноу-
чусуна жюрек ыразылыкъларын 
билдиргендиле. «Сизни жаш 
тёлю бла байламлы политикагъ-
ызны дурус кёребиз», – дегенди 

Людмила Хавжокова. «Бу саугъа 
студентлерибизни илму тинти-
улеге кёллендиргенди», – деп 
чертгенди Инара Хакуашева. 
Виктор Нарожнов а къыралны 
аланы ишлерине бийик багъа 
бичгени жаш алимлеге бек магъ-
аналы болгъанын, жетишимлеге 
кёллендиргенин чертгенди.

Казбек Коков бу саугъа жаш 
алимлени кёллендириуню жо-
лунда биринчи атлам болгъанын 
айырып айтханды. «Сиз жашау-
угъузну илмугъа жоралагъансыз, 
ол а къыралгъа, адамлары-
бызгъа хайыр келтирлик ишди. 
Биз илму жетишимле ючюн 
саугъалау жаны бла мадарланы 
жангы тюрлюлерин хайырлана 
барлыкъбыз», – дегенди.

КъМР-ни Башчысыны илмула 
эмда инновацияла жаны бла  
жыл сайын берилиучю ахча са-
угъасы 2020 жылны ахырында 
тохташдырылгъанды. Аны му-
раты регионну илму онгларын 
кёбейтиудю эмда жаш алимлени 
бла специалистлени кёлленди-
риудю.  Республикада жаш тин-
тиучюлени саны ёсюп барады, 
бюгюнлюкде ала 600 чакълы 
бардыла. 27 илму бёлюмле жаны 
бла илму тинтиуле бардырыла-
дыла. 

Тюбешиуню кезиуюнде жаш 
алимле жангы, айнырыкъ дис-
циплиналаны сингдирирге керек 
болгъанын айтхандыла. Сёз 
грантлагъа жетгенде, республи-
каны жаш алимлерини арала-
рында Россейни Президентини, 
Россейни Фундаментал тинти-
уле жаны бла фондуну грант 
конкурсларында хорлагъанла 
болгъанлары да туура этилгенди. 

Тюбешиу

Жаш алимлеге ыразылыгъын 
билдиргенди, дипломларын бергенди

Донбассха – кезиулю болушлукъ    



Интернет-версия: gazeta.zamankbr.ruЗ А М А Н

Ахыры. 
Аллы 1-чи бетдеди.

Тарых

Тырныауузну 1940 жылны 1 
сентябринде ачылгъан ком-
бинаты энди айнып башлагъ-
ан эди. Душман жете келгени 
бла ол Огъары Бахсанны да 
(бусагъатдагъы  Тырныаууз) 
къолгъа алыргъа излериги 
ачыкъ эди. Алай эсе уа, стра-
тегиялы продукцияны – воль-
фрамны бла магъаданны – 
чыгъаргъан предприятие да 
жаунукъу болуруна къоркъуу  
кючленнгенди. Жангыз да 
бир амал къала эди: обору-
дованияны андан чыгъарып, 
промышленный объектлени 
уа, душманнга бермез ючюн, 
чачдырыргъа. 

Дагъыда бир магъаналы 
борч – комбинатны ишчиле-
рин, элде жашагъанланы да 
къоркъуусуз жерге элтирге. 
Быллай болумлада жангыз 
бир жол къалгъанды – Бечо 
аууш бла Сванетиягъа. Са-
лыннган борчну тамамлауну 
къыйынлыгъы уа – жолгъа 
таулада жюрюрге юйренме-
ген адамлагъа, сабийлеге, 
тиширыулагъа бла къарт-
лагъа  чыгъаргъа тюшгени  
эди, хазырланыргъа да заман 
болмагъаны. 

Болсада эм керекли жу-
мушла толтурулгъандыла. 
Ётерге онг болмагъан чун-
гурланы юслери бла агъач 

кёпюрле салыннгандыла, 
чыранлагъа темир буруула 
орнатылгъандыла, аланы 
юслери бла жип басхычла 
тартылып, бузлада кёп жюз 
атлауучла жонулгъандыла. 
Тау тикледе солурча эки пункт 
ишленнгенди – шимал эм 
къыбыла ышыкъла. Алагъа 
палаткаланы, аш-азыкъны 
келтиргендиле, отунла жа-
рашдыргъандыла.   

Маршрут Тегенеклиде баш-
ланнганды, бийиклиги 3500 
метрге жетген къыйын ау-
ушну ётерге сынамлы альпи-
нистле болушхандыла. Совет 
аскерчиле да къалауурлукъ 
этип, жолгъа 1,5 минг адам-
ны бла предприятияда жа-
рашдырылып хазыр болгъан 
продукцияны чыгъаргъанды-
ла. Адамланы къауумлагъа 
юлешгендиле, хар бирине 
60-100 инсан киргендиле. 
Бютюнда къыйын сабийле 
бла тиширыулагъа тюшгенди. 

Абаданла балаланы къоюн-
ларында элтгендиле, аркъа-
ларында – артмакъла. Онгу 
болгъан артмагъында магъ-
адан концентратны ташыгъ-
анды.  Ала таш тюшген, терен 
чунгурлары бла чыранлары, 
бийик тикледе тар жолчукъ-
ла бла 40 километрни узун 
тизмеле бла баргъандыла. 

Къоркъуусузлукъну жалчы-
тырча мадарла этилгенини, 
ауушдан ётюуге башчылыкъ 
этгенлени жигитликлерини, 
кишиликлерини хайырындан 
къыйын жумуш бушуусуз тол-
турулгъанды. Болжаллы хал-
да ала гитче гюржю шахарда 
Зугдидиде тохтагъандыла. 

Тарых магъаналы жолоу-
чулукъ, 23 кюннге созулуп, 
1942 жылны 2 сентябринде 
бошалгъанды. Анга жорала-
нып, ауушда эсгериу къанга 
орнатылгъанды. Анда кёкю-
регине гитче къызчыкъны 
къысып тургъан  аскерчи-аль-
пинистни сыфаты бериледи, 
тюбюнде уа былай жазылып-
ды: «Бу аууш бла 1942 жылда 
Сидоренко, Малеинов, Два-
лишвили, Кухтин, Моренец, 
Одноблюдов 230 сабийни 
фашист эминадан сакълай 
ётдюргендиле».

Жолоучулукъда болушхан 
альпинистле артда немис-
лиле бла Кавказ ючюн сер-
мешлеге къатышхандыла. 
Аланы талайы 1943 жылны 
къышында, ол кезиуде ёр-
лерге онг болмагъан Минги 
таугъа чыгъып, душманны 
штандартларын атхандыла 
эм Ата журтубузну байрагъын 
орнатхандыла. 

Анатолий ТЕМИРОВ.

Чынтты жигитликни бла кишиликни 
белгиси болгъан жолоучулукъ

80 жыл мындан алгъа, 1942 жыл-
ны 11 августунда, Тырныауузну 
вольфрам-молибден комбинаты-
ны ишчилери юйюрлери бла Баш 
Кавказ хребетни Бечо ауушундан 
аугъандыла. Бу  болум  магъа-
данчыланы  шахарыны тарыхына  
киргенди. Ол кезиуде, Уллу Ата 
журт урушну экинчи жылында, не-
мис-фашист ууучлаучула, Къабар-
ты-Малкъаргъа кирип, Бахсан ау-
узуна жууукълашхандыла. Аланы 
умутлары Закавказьеге жол ачхан 
тау ауушланы бийлерге эди. 

КъМР-ни 100-жыллыгъына

Къа б а р т ы - М а л к ъ а р н ы 
халкъ поэти Гыттыула-

ны Исмайылны жашы Магомет 
(Максим) тау элде ёсгенди, 
Уллу Ата журт урушну аллын-
дан ахырына дери баргъанды. 

Ол 1916 жылда 25 октябрь-
де Кёнделенде Исмайылны 
бла Атмырзаланы Къундузну 
юйюрлеринде туугъанды. Же-
тижыллыкъ школну бошагъан-
лай, 1931 жылда аны школда 
пионервожатый этгендиле. Ол 
«Къызыл Элбрус» деген район, 
республикалы «Социалист 
Къабарты-Малкъар» газетлеге 
жазып башлагъанды. Наль-
чикде ЛУГ-да къысха устаз 
курслада окъуп, бир къауум 
заманны устазлыкъ этип да 
тургъанды.

1938 жылда аны республика-
лы газетге энчи корреспондент 
этип алгъандыла. Ол кесине 
Максим деген псевдонимни 
сайлагъанды. Эки жылдан ол 
газетни бир бёлюмюню та-
матасы эди. 1941 жылда аны 
Черек райкомну пропаганда 
эм агитация бёлюмюню тама-
тасы этгендиле. Уллу Ата журт 
уруш башланнганда, андан эр-
кинлиги бола тургъанлай, ол, 
юй бийчеси Боташланы Фати-
матны, бешикде къагъанагъы 
Ахматны да тансыкълап, 1942 
жылны аллында кеси ыразы-
лыгъы урушха кетгенди. Аны 
къарындашы Ибрагим Донда 
жан бергенди. Максимни уруш 
къазауаты уа 1946 жылда бо-
шалгъанды.

Фронтчу жолун ол 18-чи ар-
мияда Шимал Кавказда 

башлагъанды. Майкопда, арт-
да Туапсе тийресинде къызыу 
къазауатлагъа къатышханды. 
Бир урушда кёз ачдырмагъан 
душман дзотну хатасындан 
кёпле жоюлгъандыла. Аны 
тохтатыр ючюн, гранаталаны 
бирге жыйып атарча къарыу-
лу адам керек эди. Ол ишни 
Максим тамамлагъанды, алай, 
ауур жаралы болуп, кеси да 
жыгъылгъанды. Аны ёлген-
леге къошуп, арба бла алып 
бара туруп, тенглеринден бири 
Георгий Шилов, шуёхуну жоюл-
гъанына ийнанмай, ызындан 
жетип, солуууна тынгылап, 
сауду деп, терк окъуна госпи-
тальгъа жетдиргенди. Алай 
бла жанын сакълагъанды.

Ол кюн этген кишилиги ючюн 
Гыттыуланы Максимни Совет 
Союзну Жигитине кёргюзтген-
диле. Алай, ёлгенлени санына 
жазылып, артда кёчюрюлген 
халкъдан болгъанын сылта-
угъа тутуп, анга ол атны бер-
мегендиле. 

Госпитальдан чыкъгъандан 
сора, Гыттыу улу Новорос-

сийскде, Украинада уруш эт-

генди. Анда да жаралы болуп, 
1944 жылда Краснодар крайда 
госпитальгъа тюшгенди. 1946 
жылгъа дери ол госпитальны 
таматасыны политика жаны 
бла орунбасары болгъанды. 
Аны сылтауу – эркин атлаял-
май, иги кесекни таякъ бла 
жюрюп тургъанды, жашаууну 
ахыр кюнюне дери акъсагъаны 
кетмегенди.

Гыттыуланы Максим  жигит-
лиги ючюн Ата журт урушну 

I, II даражалы орденлери бла, 
«За оборону Кавказа», «За по-
беду над Германией в Великой 
Отечественной войне 1941-
1945 гг.» эм башха майдалла 
бла саугъаланнганды.

Гитлерчиле Кёнделеннге 
киргенде, эки жашы да ала бла 
къазауатха кетген Исмайылны 
тутуп, анга кёп азап сынатхан-
дыла. Ол ол кюнледе ёлгенди. 

Максим, ахлуларын излей, 
1946 жылда Къыргъызстанн-
га келгенде, анасы бла кичи 
эгешчиги да ёлюп, жаланда 
эгечи Лейляны тапханды. Ол 
да, Ата журтха къайтхандан 
сора кёп жашамай кетгенди 
дуниядан.

Максим «Большевик бай-
ракъ» деген къыргъыз газетде 
ишлеп башлап,  Таджики-
станнга ётдюрюрлерин тиле-
генди. Ол анда 1957 жылгъа 
дери «Ленинабадская правда» 
деген орус газетде баш ре-
дакторну орунбасары болуп 
тургъанды. Таджикистанны 
къырал педагогика институ-
туну орус тил бла литература 
бёлюмюн айырмалы бошагъ-
анды.

Та д жикистан поэтни жа-
шауунда чыгъармачылыкъ 
жаны бла да магъаналы бол-
гъанды. Ол анда Рудакини, 
Омар Хаямны, Абдурахман 
Джамини, башха белгили по-
этлени чыгъармалары бла 
шагъырей болгъанды. Белгили 
жазыучу, жамауат къуллукъчу, 
Таджикистанны биринчи пре-
зиденти Садриддин Айни бла 
шуёхлугъу  Максимни иннет 
дуниясын байыкъландыргъан-
ды. Ахыр кюнюне дери ол 
эрттегили культуралы таджик 
халкъгъа ыспас этгенлей жа-
шагъанды.

Аны ол дуниядан къайтар-
гъан медсестра Вален-

тина Лебедева, ол заманда 
Максимни жангыз къалгъанын 
билип, Ленинабадха келгенди. 
Алагъа артда беш сабий ту-
угъанды: сюргюнде Людмила, 
Лариса, Света, Сталина, Наль-
чикде уа – Руслан.

Бери Максим бизден алгъа-
ракъ къайтханды. 1957 жылда 
майда биз келген поездни 
аллына чыкъгъанды. Ол кюн 

ол ёмюрлюк сюймеклигинлей 
къалгъан Фатиматны къучакъ-
лап жилягъанын айтыучудула. 
Ахматны уа ол кюнден арысын-
да биргесине тутханды. Кели-
нин да, Тюменланы Аминатны, 
ол атасыны юйюне келтирген-
ди. Туудугъуна Айсурат деп да 
Максим кеси атагъанды. 

Ата журтда Гыттыу улу «Ком-
мунизмге жол» газетде 

баш редакторну орунбасары 
болуп ишлеп башлагъанды. 
Обкомгъа баргъан къагъ-
ытлада хатыны ариулугъун, 
жарашдырылгъан къагъыт-
ланы магъаналарын кёрюп, 
республиканы таматасы Тим-
бора Мальбахов аны бла энчи 
танышыргъа излегенди. Сора 
аны Обкомгъа ишлерге чакъ-
ыргъанды.

Максим бир къауум заманны 
анда лектор, агитация эм про-
паганда бёлюмню таматасы 
болуп тургъанды. 1967 жылда 
уа аны Къабарты-Малкъарны 
Баш Советини Президиумуну 
председателини эм РСФСР-ни 
Президиумуну председатели-
ни орунбасарыны къуллугъуна 
са лгъандыла.  Онбеш жыл 
ишлегенди ол жууаплы жерде 
Максим, алай къаламын къо-
лундан кетермегенди.

Бюгюн не деселе да,  ол 
заманны къуллукъчулары 
ха лкъларыны къайгъысын 
кёргендиле. Жангыз бир юлгю 
келтирейим. Кёнделенни чеги 
бусагъатдагъы больница къа-
тында тохтагъанды. 1960-чы 
жыллада эл ёсюп тебиреген-
де, жангы юйле эл аягъында 
(Нахаловка) тизиле башлагъ-
андыла. Заюковону колхоз 
таматасы ол затны юсю бла 
тарыгъып, бир ненча кере 
колхозну председатели Мусу-
каланы Шамсаны обкомгъа 
чакъыргъандыла. Ол а, тё-
редеча, къартладан акъыл 
сурагъанды. Максимни элге 
чакъырып, къартла, заюков-

чулагъа жайлыкъ жерледен 
тенгши юлюш чыгъарып, элни 
чегин уллу Бахсан жолгъа 
кёчюрюрге деген оюмларын 
айтхандыла. Ол иш тынгылы 
этилгенди.

Максим элин бек сюйгенди. 
Дуниясын алышхынчы ан-

дан айырылмагъанды.
Жазып сабийликден башла-

са да, назмуларын кеч басма-
лап тебирегенди. Аны «Тюбе-
шиуле» деп биринчи поэзия 
китабы 1961 жылда чыкъгъан-
ды. Андан арысында «Ачыкъ 
жюрекле» повести эм акъ 
сёз бла жазылгъан «Горская 
душа», «Космонартла», «На-
зир», «Солдат жолла», «Эл-
брус къатында», «Село Гунде-
лен», «Атламла» эм башхала 
- саулай да малкъар, орус эм 
башха тилледе эллиге жууукъ 
китабы басмаланнганды. По-
этни назмулары Болгарияда, 
Германияда, Мексикада, Па-
лестинада, Латин Американы 
къыралларында да басма-
ланнгандыла.

Максимни назмуларына О. 
Фельцман, В. Мурадели, З. 
Компонеец, Г. Подольский, 
А. Аверкин, М. Табачников, Л. 
Лядова, Жеттеланы М., Бай-
чеккуланы А., Рахайланы А., 
Х. Карданов, Б. Каширгов, М. 
Балов, дагъыда башха ком-
позиторла юч жюзден артыкъ 
жыр жазгъандыла. Аланы Э. 
Пьеха, И. Кобзон, В. Толкуно-
ва, М. Кристалинская, Р. Ибра-
гимов, А. Градский, Отарланы 
О., Н. Гасташева, Беппайланы 
С., Текуланы М., В. Куашева, 
Х.  Маремуков эм башхала 
айтхандыла. «Песни над об-
лаками» деген кинофильмге 
сценарийни да Максим жаз-
гъанды, анда аны жырлары 
эшитиледиле.

1979 жылда Юрий Олизаров 
аны жыр китабын бас-

малагъанды. Поэтни чыгъар-
мачылыкъ ингирлери ара ша-
харда бир ненча кере баргъан-
дыла. Мамыр заманда ол Ок-
тябрь революцияны, Урунууну 
Къызыл Байрагъыны, Халкъла 
шуёхлугъуну орденлерине тий-
ишли болгъанды. 1975 жылда 
анга  «Къабарты-Малкъарны 
халкъ поэти» деген сыйлы ат 
аталгъанды. Ол РСФСР-ни, 
КъМАССР-ни да Баш Совет-
лерини депутатына кёп кере 
айырылгъанды. Суратлау мал-
къар адабиятны айныууна уллу 
къыйын салгъанды. Ол, 1985 
жылда дуниясын алышхынчы, 
къыралгъа, халкъгъа тюз ниет-
ли къуллукъ этгенин жашаууну 
хар атламында кёргюзтгенлей 
тургъанды.

МУСУКАЛАНЫ Сакинат.

Ахматик... Аны билген эр 
киши, тиширыу да анга 

алай айта эдиле. Не заманда 
да ышармай кёрмез эдинг. 
Мен а жашны жетинчи классда 
окъугъанында таныгъан эдим. 
Телевиденияда аны бла бирин-
чи интервьюну да мен этгенме. 
Ол заманда ол СССР-ни бок-
сдан Тамбовда бардырылгъан 
биринчилигинде хорлап келген 
эди. Уяла, уяла, уллу къара кёз-
лерин ёрге кётюрмей, кирпи-
клерин терк- терк къагъа, алай 
бере эди мени сорууларыма 
жууапны.

Андан сора жылдан-жылгъа 
спортда, жашауда да бийик-
ден-бийик жетишимле болду-
ра келгенди. Профессионал 
боксчу, дунияны интерконти-
ненталь чемпиону болгъанды. 
Кёп халкъла аралы, россейли, 
европалы чемпионатлада хор-
лап къайтханды. Аны жети-
шимлерини юслеринден аслам 
жазылгъанды, радиода айтыл-
гъанды, телевидение бла кёр-
гюзтюлгенди. Ол, боксдан сора 
да, тау-лыжа, сноуборд спорт 
бла да кюрешгенди, парашют 
бла да секиргенди. Ишден бош 
заманы болса уа, детектив 
китапла окъургъа, совет филь-
млеге къараргъа сюйгенди. 
Артыкъда бег а «Семнадцать 
мгновений весны» деген филь-
мни жаратханды. 

Бир жол иш бла Минги тауну 
тийресине барама. Ары 

боксдан Россейни жыйымдыкъ 
командасыны тамата тренери 
Александр Лебзяк, дагъыда 
спортда атлары айтылгъан 
адамладан кёпле келген эди-
ле. Тёреде болуучу тюбеши-
уден сора биз бирге суратха 
тюшебиз. Александр Лебзяк 
а:  «Сиз билемисиз,  Ахмат 
къаллай адамды?» - дейди. 
«Билмей а, ышара, ышара, мен 

аны бир заманда да ачыула-
нып кёрмегенме. Ол Аллахны 
тюз къулуду, керти адамды», 
-дейме. Ол а, къолуму тутуп: 
«Бек тюз айтханса, алай бир 
магъаналы шартны уа унут-
ханса»,- дейди. Мен, сейирси-

нип, анга соруулу къарадым. 
«Бек биринчиден, ол мени 
кичи къарындашчыгъымды! 
Ол манга этген ахшылыкъны 
атам, анам, туугъан къарын-
дашым да этмегендиле», - деп, 
Ахматны къаты къучакълап 
ийнакълады.

Артда бир тюбегенибизде: 
«Ахмат, аллай бир не иги-

лик этгенсе Лебзякга»,-деп 
соргъанымда, ол, хар заманда-
ча, ышарып: «Бош хапар айта 
турады»,- деп къойгъан эди. 
Ол кёплеге игилик этгенди, 
кёплени тюз жолгъа салгъан-
ды, болсада аны юсюнден бир 
заманда да сагъынмагъанды.

Ахматны адамлыгъы, тири-
лиги ючюн да Элбрус районда 
жашагъанла республиканы 
Парламентини депутатына 
айыргъандыла. Ол Къабарты-
Малкъар Республиканы Пар-
ламентини Культура, спорт, 
туризм эмда асламлы инфор-
мация органла жаны бла коми-
тетини члени болгъанды. «Еди-

ная Россия» партияны Элбрус 
район бёлюмюне башчылыкъ 
этгенди. Жашаууну арт кюню-
не дери Сбербанкны Элбрус 
районну Тырныаууз шахарында 
филиалыны директору эди. 

Дотту улуну кёпле таныгъ-
андыла, болсада бюгюн 

аны жашаууну бек магъаналы 
кезиулерин эсге салыргъа 
сюеме. Ол Кёнделенде уллу 
юйюрде туугъанды. Юч жаш 
бла юч къыз бар эдиле. 1982 
жылда элде Хапаланы Салих 
боксдан секция ачханда, Ах-
мат ары жюрюп башлайды. 
Аны боксчулагъа керекли къол 
къаплары окъуна жокъ эдиле, 
алай ол секциягъа баргъа-
нын бир кюн да къоймай эди. 
Тренер жашны гиртчилигине 
энчи эс бурады. Ол а кюнден-
кюннге усталыгъын ёсдюре 
барады. Бир кесекден а район, 
республикалы, андан ары уа 
уллудан-уллу эришиулеге къа-
тыша башлайды. Аланы хар 
биринде да биринчи раундда 
окъуна хорлайды.

Школну бошагъанындан сора 
уа Волгоградны физкультура 
институтуна окъургъа кире-
ди. Анда да, кёп эришиулеге 
къатышып, хорлап, вузну атын 
айтдырады. Андан ары жолу 
уа профессионал боксха эди. 
Тестлени ахшы белгилеге бер-
генинден сора аны профессио-
налланы клубуна аладыла, иш 
хакъ да тохташдырадыла.

Профессионал боксчунуча 
биринчи  тюбешиую уа 

дунияны Хельсинкиде барды-
рылгъан чемпионатында Дар-
рен Маррисон бла эди. Артда 
от уздан артыкъ сермешге 
къатышханды, аланы асла-
мысында хорлагъанды, алчы 
жерлени алгъанды. Алай бла, 
Россейни тёрт кере, Восток 
Европаны эки кере чемпиону 

эм дунияны интерконтинен-
таль чемпиону болгъанды.

1995-1998 жыллада Ахмат 
Францияда жашагъанды. Бек 
алгъа Тулонда, андан сора 
Парижде, артда уа Ла-Манш 
богъазны къатында - Гранцент-
де. Бу къыралны бек кючлю 
боксчулары бла жарау этгенди. 
Анда француз тилни да иги 
билгенди.

Франциядан къайтхандан 
сора Тырныауузда «Гео-

лог»  спорт комплексни аягъы 
юсюне салыугъа уллу къошум-
чулукъ этгенди. Анда  тюрлю-
тюрлю секцияла ачханды. Аны 
хайырындан кёп   жашла бла 
къызла, спортну сюйюп,  анда 
жетишимлеге жетип, районну, 
республиканы атын айтдыр-
гъандыла. Мында магъаналы  
эришиулени бардырыуну баш-
ламчысы да ол болгъанды.

Ахматны адамлыгъыны дагъ-
ыда бир шартыны юсюнден 
сагъынмай болмайма. Тыр-
ныауузгъа ырхы тюшгенде, ол 
Лондонда эди. Аны эшитген-
лей, олсагъат къайтып келеди 
да, табийгъат къыйынлыкъ 
келтирген хатаны  кетериу 
ишлеге тири къатышады, жер-
лешлерине  къоркъуусуз юй-
леге кёчерге, ырысхыларын 
ташыргъа болушады. 

Депутатлыкъ борчун да ол 
бет жарыкълы  толтурургъа 

кюрешгенди. Кесини округунда 
адамла суу  бла къалай жалчы-
тылгъанларына, жылыусуз къал-
мазларына  къайгъыргъанды.

Жашагъан ёмюрюнде  бир  
адамгъа аманлыкъ излеме-
генди. Аны ючюн эди аны 
ёлгенине жарсымагъан, бушуу 
этмеген, аны таныгъанланы 
къой да, атын эшитгенлени 
араларында  окъуна бир инсан 
да къалмагъаны.

ХОЛАЛАНЫ Марзият.

Ол миллетибизни ийнагъы эди

Жаш алимлеге ыразылыгъын 
билдиргенди, дипломларын бергенди

16 августда 11:00 сагъатда 
Къабарты орамда «Периметр» 
чыгъармачылыкъ майданда 
«Жаш адамла табийгъатны 
сакълауда» деген акция бар-
дырыллыкъды. Аны къурагъан 
косметолог Батырбекланы 
Джамиля ариулукъ сферада 
ишлеген нёгерлерин косме-
тикаларындан къалгъан-къул-
гъанланы башха-башха жыяр-
гъа чакъырады. Анга ол ишде 
болушлукъ этгенле – «Эко-
логистика», шахарны айны-

тыуну «Платформа Нальчик» 
институту, «Деловая Россия» 
жамауат организация. 

Ол кюн акциягъа къошулур-
гъа сюйгенле юйлеринде неда 
ишлеген жерлеринде жыйыл-
гъан пластик орунланы жыйып 
келтирирге боллукъдула. Алай 
бла энчи къалгъан-къулгъан-
ланы жыйыуда рекорд са-
лыргъа, зыбыр кир-кипчикни 
айырып жыяргъа къошумчу-
лукъларын эталлыкъдыла. Ак-
цияны башламчылары алагъа 

саугъала къурагъандыла.  
Д а г ъ ы д а  к е л г е н л е г е 

КъМКъУ-ну «Жашил дозор-
ну» экоактивистлери лекция 
окъурукъдула. Полиграфияны 
устасы Наталья Горностаева 
уа хайырланылгъан къагъыт-
ны жангыдан жарашдырыу-
ну юсюнден мастер-классла 
берликди.  

Акцияны къурагъанла анга 
къатышыргъа сюйгенлени 
чакъырадыла.

ДОДУЛАНЫ Мадина.

Акция

Казбек Коков бу бёлюмде 
бютюн уллу жетишимле бол-
дурургъа боллугъуна ийнанн-
ганын билдиргенди. 

Ушакъны кезиуюнде жаш 
тинтиучюле шёндю не про-
ектле бла кюрешгенлерин 
айтхандыла, республикада 
илмуну айнытыуну юсюнден 
оюмларын да жашырмагъан-
дыла. Сёз промышленность-
да бла эл мюлкде илму иш-
лени къыйматлылыкълары-
ны юсюнден да баргъанды. 
Жангычылыкъланы хайыр-
ланып башлар ючюн, илмуну 
бла предпринимательликни 
бирикдириуню онглары сю-

зюлгендиле. Юлгюге быллай 
шарт да келтирилгенди: эл 
мюлкде илму тинтиуле жерни 
аяулу хайырланыуну, битим-
чиликде тирликни кёбейти-
уню амалларын табаргъа 
болушхандыла.

Илмуну айнытыуну юсюнден 
айта, жаш алимле школчула-
ны араларында профориен-
тация ишни бардырыргъа, ил-
муну магъаналылыгъын ан-
гылатыргъа кереклисин дурус 
кёргендиле. Жаш алимлени 
ырысхы бла кёллендириуню, 
ол санда илму изданиялада 
аланы ишлерин басмалаугъа 
себеплик этиуню юсюнден да 
сёлешиннгенди. 

Республиканы Башчысы 
битеу айтылгъан оюмланы 

сюзерге эмда федерал про-
граммагъа къошууну амал-
ларын излерге буюргъанды. 
Жаш алимлеге туугъан ре-
спубликагъа хайырлы иш-
леринде жангы жетишимле 
тежегенди. «Тутхан ызыгъыз-
гъа бек ыразыма. Кеслерин 
илмугъа жоралагъан жаш 
адамла манга бек багъалы-
дыла. Мен, мени командам 
да сизни кёллендирир, иши-
гизге себеплик этер ючюн 
къолубуздан келгенни аярыкъ 
тюйюлбюз», -дегенди ахы-
рында Казбек Коков. 

КъМР-ни Башчысыны бла 
Правительствосуну 

пресс-службасы.

– Магомет Мамуевич, 

жашау журт-коммунал 
мюлкюгюз къалай ай-
ныгъанды?

– Мен бери ишге кел-
генимде, анда 120 адам 
уруннганды. Биз 68 минг 
квадрат метрни тутхан 
жашау журтлагъа, юч 
сабий садха бла ишчи 
общежитиягъа къарагъ-
анбыз.  Андан тышында, 
Тырныауузну комбина-
тыны энчи юйюн (7-чи 
домоуправление), са-
бий садны, солуу юйню 
бла Нальчикде пионер 
лагерьни жумушларын 
тамамлагъанбыз. Транс-
портдан ишчи мотоци-
клибиз, юч арбабыз бла 
алты атыбыз бар эдиле.

Ал кезиуде служба-
ларыбыз шахарны жер-
жерлеринде чачылып 
эдиле, ол а ишибизни 
тынгылы толтурургъа 
чырмау этгенди. Аны 
с е б е п л и  ко м б и н ат -
ны башчылары, бизни 
мюлк а анга киргенди, 
специализацияланнган 
база къураргъа оноу эт-
гендиле. Алай бла 1970 
жылда столяр эм ток 
мастерскойлары, тех-
никагъа ремонт этерча 
гаражы, складлары эм 
администрациясына ка-
бинетлери бла мекям 
берилгенди. Службала 
барысы да ара систе-
магъа къошулгъандыла, 
жашау журтлагъа эм 
башха объектлеге жу-
муш чыкъгъанда терк 
жетерча кече-кюн да иш-
леген дежурный служба 
къуралгъанды.    

– Мен билгенден, ол 
жыллада бёлюмюгюз 
жангыз коммунал жу-
мушланы жалчытыу бла 
чекленмегенди… 

– Кертиси бла да, 70-чи 
жыллада Тырныауузда 
къурулуш тири баргъан-
ды, биз да анга юлю-
шюбюзню къошханбыз. 
Комбинатны ремонт-
къурулуш цехи бла бир-
ге Ногмов атлы орамда 
60-фатарлы юйню, 4-чю 
номерли тёрт къатлы об-
щежитияны ишлегенбиз. 
Геология-излеу экспеди-
ция бла Бахсан орамда 
да 60-фатарлы журтну 
сюегенбиз. Комбинатха 
Бахсан шахарны къый-
ырында ахырына дери 
битдирилмеген мекямны 
берген эдиле да, пред-
приятияны башха про-
изводство бёлюмлерини 
болушлукълары бла аны 
пионер лагерь этгенбиз. 
Анда талай жылны Тыр-
ныауузну окъуучулары 
жай каникулларын ёт-
дюргендиле.  

Заман оза баргъаны 
бла,  ишчилерибизни 
саны 1100-ге жетгенди. 
Къарауубузда 320 минг 
квадрат метр жашау 
журт, 14 общежит, 11 са-
бий сад, Къара тенгизни 
жагъасында солуу база 
болгъандыла. Аны ючюн 
38 техника единица, экс-
каваторла, тракторла, 
кир-кипчик ташыгъан 
машинала, жюк моторол-

лерле, сварка агрегатла, 
суу къуйгъан эм сыйпагъ-
ан машинала, автовыш-
кала хайырланылгъанды-
ла. Бир сменнге 24 тонна 
асфальт чыгъаргъан за-
водубуз да болгъанды.

– Комбинатны жа-
шау журт-коммуна л 
б ё л ю м ю н е  б а ш ч ы -
лыкъны къаллай бир 
заманны этгенсиз?

– Тохтаусуз 14 жылны, 
андан сора башха-башха 
жерледе уруннганма. Ал-
гъа Нальчикде «Каббалк-
гражданстрой» трестни 
башчысы къуллугъуна да 
салгъан эдиле. Алай Тыр-
ныауузгъа бек тансыкъ 
бола эдим, аны юсюн-
ден шахталаны ишлеген 
управленияны алгъынн-
гы таматасы Мызыланы 
Далхат Адраевичге айта-
ма да, ол а управленияны 
башчысыны орунбасары 
болургъа чакъырады. 
Мычымай, анга ыразы-
лыгъымы билдиреме. 
Андан сора кёп да тур-
май, комбинатда жан-
гы къурулуш-ремонт цех 
ачылады, мени да аны 
башчысына саладыла. 

Жангы бёлюм Наль-
чикде гидрометаллург 
заводну эм байыкълан-
дырыучу фабриканы 
жангыртыу, Быллымда 
чачдырыучу материал-
ланы складын кенгертиу 
бла кюрешгенди, завод 
ол кезиуде комбинатха 
киргенди. Шахар стади-
онда къонакъ юйлени, 
Кисловодскда комбинат-
ны ахчасына 30-фатарлы 
юйню ишлегенбиз. 

Курорт управление 
комбинатда уруннган-
лагъа санатор путёвка-
ла бере эди. Туапседе 
Тюрсюнлю металлургия 
жаны бла министерство 
башлагъан 9-километ-
рлик суу быргъыны иш-
лерге ышаннгандыла. 
Аны ючюн артезиан суу-
ну къазып чыгъарыргъа, 
солуу базагъа подстан-
ция ишлерге да тюшген-
ди. Ол борчну цех жети-
шимли толтургъанды. 

– Андан ары жашау-

угъуз а къалай къурал-
гъанды? 

– Хар неда аламат 
болгъанча эди, алай 
1980 жылда шахарны 
б а ш ч ы л а р ы  ж а ш а у 
журт-коммунал мюлкню 
башчысыны къуллугъ-
уна чакъыргъандыла. 
Алгъа унамагъанма, нек 
дегенде усталыгъыма 
кёре ишлерге сюйгенме, 

сора анда иш хакъгъа да 
ыразы эдим. Болсада, 
партияны шахар комите-
тини биринчи секретары 
Алексей Федорович Сви-
риденко бла шахарда тол-
туруучу комитетни тама-
тасы Чофанланы Аубекир 
Жюнюсович бир аууздан 
ары къайтырымы излей-
диле да, ыразылыгъы-
мы береме. Мюлкге тёрт 
жылдан аслам заманны 
башчылыкъ этгенме. 

Андан сора комби-
натны шахта къурулуш 
управлениясында прораб 
болгъанма, Тепловодо-
каналны таматасына да 
салгъандыла. Жашау 
журт фондну муниципал 
иеликге ётдюргенлерин-
ден сора, алты жылны 
ЖКХ-ны жашау журт 
инспекциясыны башчы-
сыны къуллугъун толтур-
гъанма, пенсиягъа андан 
чыкъгъанма. Алай бла 
жашау журт-коммунал 
жаны бла 50 жылгъа жу-
уукъну уруннганма. 

– Ишчи жылларыгъыз-
дан къаллай эсгериуле 
къалгъандыла?

– Кёп айтхылыкъ адам-
гъа тюбегенме, ала мени 
кёп затха юйретгенди-
ле: шахарны толтуруучу 
комитетини башчысы 
Жаппуланы Муса Адеме-
евич, аны орунбасарлары 
Абубакир Адельгериевич 
Лихов, Александр Да-
нилович Савенко, Тыр-
ныауузну комбинатыны 
директорлары Петр Фе-
дорович Кривчиков, Олег 
Викторович Филимонов, 
Борис Хагуцирович Бла-
ев, аланы орунбасарла-
ры Мызыланы Далхат 
Адраевич, Геннадий Ни-
колаевич Бредихин, Иван 

Карлович Пернацкий, 
партия комитетни секре-
тарлары Виктор Федоро-
вич Завикторин, Альфред 
Ахмедович Хараев, про-
фсоюз комитетни баш-
чысы Байдаланы Маго-
мет Исмаилович. Ала 
бла кенгешгенме, керек 
болгъанда, хар заманда 
себеплик да тапханма. 
Ала эсимде адамлыкъны 
багъалагъан, тюзлюкню 
излеген керти инсанлача 
къалгъандыла.

Комбинатны цехлерини 
башчылары бла арабыз 
иги болгъанды. Жашау 
журт-коммунал бёлюмге 
автомюлкню таматасы 
Текуланы Азрет Исхако-
вич дайым болушлукъ 
этгенди. Ол шахардан 
кир-кипчикни чыгъарыр-
гъа, Бахсан райондан, 
Нальчикден, Пятигор-
скдан бла Ессентукдан 
топуракъны бла терекчи-
клени ташыргъа транс-
портну бир заманда да 
къызгъанмай бергенди. 
Жылыу эм электричество 
бла жалчытыу ызлада 
чыкъгъан аварияланы 
хаталарын кетерирге уа 
«Магъадан» рудникни 
башчысы Гацир Лексое-
вич Дзагоев, энергоцех-
ни башчылары Николай 
Кузьмич Дорошенко, 
Беслан Васильевич Ка-
таев себеплик этгендиле. 

Башха-башха жыллада 
жашау журт-коммунал 
бёлюмде ишлегенлени 
– электрослужбаны баш-
чысы Гызыланы Ибрагим 
Магомедовични, баш ин-
женер Игорь Павловича 
Бобровну, сантех участ-
каны таматасы Хапала-
ны Кямал Адиковични, 
къурулуш участканы та-
матасы Владимир Сар-
кисович Алахвердян-
ны, Тепловодоканалны 
башчысыны орунбаса-
ры Тебердиланы Казак 
Якубовични, участканы 
башчысы Жаппуланы 
Идрис Магомедовични, 
суу жылытыучу котельня-
ны башчысы Батчаланы 
Рамазан Хасановични эм 
дагъыда кёп адамны уллу 
хурмет бла эсгереме. 

*** 
 Алийланы Магомет Ма-

муевич низамлылыгъы, 
ишине жууаплы кёзден 
къарагъаны, билимлили-
ги, башчыны къуллугъун 
тынгылы толтургъаны бла 
айырмалы болгъанды. Ол 
цехни эм иги таматасына 
сайланнганды, аны аты 
комбинатны Сыйлы китап-
ны бетлерине жазылгъан-
ды. Аны саугъаларыны 
араларында «За доблест-
ный труд в ознаменование 
100-летия со дня рождения 
В.И. Ленина» майдал, «Уру-
нууну ветераны» юбилей 
майдал, «Россейни ЖКХ-
сына – 350 жыл» юбилей 
белги, КъМАССР-ни Баш 
Советини Президиумуну 
сыйлы грамоталары, Эл-
брус районну администра-
циясыны грамоталары эм 
башхала бардыла. 

Анатолий САФРОНОВ.

Юйде сагъынылгъан ли-
цейни юсюнден билген-

леринде, ата-ана да ёсдюр-
генлерини билимине ышанн-
гандыла. Энди ачылгъан 
жангы окъутуу махкемеде 
билим алса уа, ол уллу жаша-
уну кенг жолуна чыкъгъан ке-
зиуюнде апчымазлыгъына да 
ийнаннгандыла. Анча заман 
озгъандан сора, бюгюнлюкде 
алып айтханда, ышаныулукъ-
лары аланы алдамагъанын 
да белгилерчады.

Лицейде окъуй тургъан 
кезиуюнде да ол, алчыланы 
сатырында болуп, устазларын 
къууандыргъанлай тургъан-
ды. Биологиядан олимпиа-
далагъа къатыша, къырал 
даражада экинчи жерге да 
чыкъгъанды. Бу жаны бла уа 
устазы Лариса Петровнагъа 
энчи ыспас этеди. ЕГЭ-леде 
саулай да 256 балл алып, 
майдалгъа тийишли болгъа-
нын бютюнда ачыкълайды. 
Химиядан кёрюмдюсю уа 
– 89 балл – ол кезиуде респу-
бликада бийик эсепге санал-
гъанды. Азаматны усталыкъ 
сайлаууну юсюнден айтхан 
заманда уа, ол кеси: «Анам 
врачды сора уа, мен аны 
ишине, садигиме да бирча 
жюрюгенме»,– деп кюледи. 
Алгъадан айтсакъ, бюгюн-
люкде таулу жаш Санкт-
Петербургда къыркъынчы 
номерли больницаны тера-
певтиди. Бу ызда уруннган 
врачлагъа уа саулукъ сакъла-
уну хар бёлюмюнден да терен 
билим керек болады.

Ары дери уа ол лицейни тау-

усханындан сора, КъМКъУ-ну 
медицина факультетини тиш-
леге багъыугъа тюшюндюр-
ген бёлюмюне киреди. 

Аны экинчи курсунда окъ-
уй тургъан кезиуюнде 

айырмалы студент болгъаны 
себепли, халкъла аралы жаш 
тёлю медицина конгрессге  
къатышырыкъланы тизмеси-
не тюшеди. Алай бла, гипер-
тензияны юсюнден тынгылы 
доклад хазырлап, огъарыда 
сагъынылгъан уллу шахар-
ларыбызда орналгъан акаде-
мик И. Павлов атлы биринчи 
къырал медицина универси-
тетде къуралгъан конгрессге 
барады. Ол кюнден башлаб а 
аны окъуууна-билимине къа-
рамы бютюнда кючленеди.

Барып, кёрюп келген уни-
верситетде хар не да къалай 
къуралгъанын жаратып, ары 
кёчерге кёлленеди. Муратына 
жетип, экинчи курсдан сора 

анда окъуп башлайды. Вузну 
ючюнчю курсунда болгъа-
нында уа бюгюнлюкде иш-
леп тургъан больницасына 
медбрат болуп келеди. Беш 
жылны ичинде реанимация 
бёлюмде къыйналгъанлагъа 
къарап тургъанды.

Дуния пандемия болум-
лагъа тюшгенинде, бу 

медицина махкемеде корона-
вирусдан ауругъанлагъа деп 
госпиталь ачылады. Биринчи 
кюнден башлап, эки жыл 
чакълы заманны Азамат да 
мында «къызыл тийреде», 
амалсызлагъа эс тапдыра, 
къужур ауруугъа къажау сю-
елгенледен бириди.

Алай ишлей, окъууун да  
бардыргъан тынч болмагъ-
анлыкъгъа, тауусхан вузунда 
ординатураны да ётгенди. 
Билими-окъуулулугъу, саусуз-
лагъа жандауурлугъу, ишин 
сюйгени бла чекленмей, аны, 
не жаны бла да эбин билген 
жаш адамны, больницаны 
администрациясы, ыразы 
болуп, кеслеринде терапевт 
врачны къуллугъунда къояды.

Кертиди, урунуу жолунда 
ол алыкъа алай узакъ за-
манны тюйюл эсе да, аллына 
болушлукъ, себеплик излеп 
келгенледен ыспас табады. 
Айхайда, аллай уллу шахарда 
жашагъанланы, бирси тюр-
лю жашау мардалагъа юй-
реннгенлени сурамлары да 
башхаракъ болурла. Алай эсе 
да, сюйген иши бла  кюреше, 
Сардиян улу аланы къайсы  
бирини да кёлюн ала биледи.

Аны бош заманы алай кёп 
къалмай эсе да, жюзер-

ге, спорт жараулагъа да жю-
рюйдю. Китап  неда журнал 
окъуса уа, алада усталыгъы 
бла байламлы темаланы 
сайлайды. Алай бла сабийли-
гинден да жаратхан  Михаил 

Булгаковну «Записки юного  
врача», «Мастер и Маргари-
та», «Собачье сердце» эмда 
бирси чыгъармалары анга 
бюгюнлюкде да философи-
ялары, адам эмда врач кёз 
къарамны ышанлары жаны 
бла сейир болгъанлай, аслам 
соруугъа жууап излетгенлей 
къаладыла.

Огъарыда Азаматны ана-
сы врач болгъаны сагъ-

ынылгъанды. Ол республика-
быздан тышында да кенг бел-
гили врач-анестезиологубуз, 
КъМР-ни сыйлы врачы  Гек-
киланы Жаннетни бла инже-
нер-технолог Сардиаянланы 
Ибрагимни ариу юйюрле-
ринде ёсгенди. Кертиди, хур-
метге, юлгюге да тийишли 
тиширыуну ишине къалай 
берилгенин кёре, аны ызы 
бла бара, ол медицинаны 
сайлагъаны жаланда аны 
ючюн угъай, бу жолну кеси-
ни сыйлы борчунча сезгенин 
окъууу бла, энди бюгюнлюкде 
усталыгъы бла да ачыкълай 
келеди.

Кеси айтханыча, ол алыкъа 
сынам жыйышдырыуну, ба-
шын ёрге кётюрмей, излеу-
ню, жашырынлыкълагъа тю-
шюнюуню жолундады. Ахшы 
муратларына жетер ючюн, 
бюгюнлюкде врач къадарын-
да билимли болур ючюн, да 
ингилиз тилни бютюнда терен 
билирге излеп, аны жазыуда, 
сёлешиуде да чырмаусуз, 
шатык хайырланыу  бла да 
кюрешеди. Нек дегенде, 
жаланда доктор болуп къал-
май, ишинде хайырланнган 
амалларын, мадарларын 
эмда аланы себепликлери 
бла болдургъан эсеплерин 
къагъытха тюшюрюр, ме-
дицина илмуда да ахшы ыз 
къояр умуту барды.

ТРАМЛАНЫ Зухура.

Ветеранла 

Аты комбинатны Сыйлы 
китабына жазылыпды

Алийланы Магомет 
Мамуевич  Алма-Атаны 
темир жол институтуну 
къурулуш факультетин 
бошагъанды. Ата журтха 
къайтханда, Тырныаууз-
ну комбинатыны жашау 
журт-коммунал мюлк 
бёлюмюнде (ЖКО) къу-
рулушчу болуп ишлеп 
башлагъанды. Бир кесек 
сынам жыйгъандан сора 
аны алгъа баш инженерге 
салгъандыла, ызы бла уа 
–  ЖКО-ну таматасына да. 
Бюгюн урунууну ветераны 
бизни ушакъ нёгерибизди.

Излеуню эмда жашырынлыкълагъа тюшюнюуню жолунда
Республикабызда Къабарты-Малкъар къырал универси-

тетни мурдорунда къуралгъан хунерли сабийле  жюрюген 
лицей ачылгъан кезиуде аны биринчи болуп тауусханла-
данды Сардиянланы Азамат. Ары тюшер ючюн  а, аслам 
предмет олимпиададан ётерге керек эди. Нальчикни бир-
бир дерслени терен халда окъутхан тогъузунчу номерли 
школундан келгенди ол бери.

12 август – Жаш тёлюню халкъла аралы кюню

– Диана, сен юристни жолун 
сайлагъан кезиу бютюнда са-
улай жаш тёлю бу усталыкъ-
ны айыргъанча кёрюне эди. 
Артда кесиме иш табарыкъма 
деген ышаныулугъунг а бол-
гъанмыды?

– Сабийлигимден да атабыз 
Замирни ич ишле органлада 
ишлегенин кёре, кесим да 
закон бла байламлы уста-
лыкъ сайларгъа сюйгенме. 
Адвокат болуп, адамланы тенг-
сизликден, жалгъанлыкъдан 
къорууларыкъма деп, сагъ-
ышым алай эди. Телевизор 
бериуледе, интернетни хайыры 
бла да белгили адвокатла-
ны сёлешиулерине, кеслерин 
къалай жюрютгенлерине, кёз 
къарамларына сейир эте, кёп 
кере къарагъанма. Атамы пол-
ковник даражагъа жетгени да 
кёллендиргенди.

Дагъыда манга юлгю ана-
бызны атасы Жантууланы Дал-
хат Рамазанович болгъанды. 
Ол Нальчикде политехникалы 
колледжге иги кесек заманны 
таматалыкъ этип тургъанды. 
Микроэлектроникадан дерсле 
да бергенди анда. Ала манга 
иги окъу, билиминг бла жете-
риксе не уллу жетишимге да 
деп, кёп юйретип, айтып тур-
гъандыла.

Алай бла шахарда экин-
чи номерли школну-лицейни 
онунчу-онбиринчи классларын 
экстернат амал бла тауусуп, 
Москвада окъургъа сюйюп, 
къагъытларымы МГУ-гъа бе-
реме. Муратларым толуп, аны 
юрист бёлюмюню студенти да 
болама. Бакалавриатны  тау-
усханымдан сора уа, жаланда 
«юриспруденция» ыз бла че-
кленип къалмай, магистра-
тураны бюгюннгю жашаугъа 
бегирек келишген жангыракъ 
затны сайлап, алай ётерге 
таукел болама. Ол а артда 
республикагъа къайтсам, анда 
да усталыгъым хайырлы болур 
эсе да деген сагъышым бла 
бирге жаратылгъан оюмум 
эди. Алай эте, «къырал управ-
ление» жанын сайлайма.

– Къыралыбызны  эм бел-

гили вузларындан биринде, 
уллу шахарда билим алгъан а 
санга къыйын болгъанмыды? 

– Тынч эди деп да къояллыкъ 
тюйюлме. Ангылайсыз, ары 
дери жангыз жашамагъанма, 
узакълыкъ да алай. Хар нени 
да бир кесинге этерге тюшсе, 
къыйналаса.

Солуу заманымда юйге ке-
лип тургъанлыкъгъа, тансыкъ 
да бек болгъанма жууукъла-
рыма-ахлуларыма. Окъууубуз 
да къыйын эди. Башха затха 
эсинги бурургъа аз да заман 
къалмагъанды, бютюнда терен 
билим алыргъа сюйсенг.

Биринчи курсда биргеме 
окъугъан студентлеге, уллу 
шахаргъа да юйренирге тюш-
генди. Бизде уа кёп миллетлени 
келечилери болгъандыла. Алай 
эсе да, бирибиз билмегенни 
башхабыздан сора,  тюшюне, 
бир бирге болушлукъ да иги 
даражада эди.

– Сенден сора анда таулу 
жашла, къызла уа окъугъан-
мыдыла студент кезиуюнгде, 
ала бла шагъырейлигигиз, 
шуёхлугъугъуз а болгъанмы-
ды?

– Бизни миллетден аллай 
вузда иги кесек жаш адам окъ-
угъаны да себеплик бергенча, 
алай эди. Сёз ючюн, Бичиланы 
Ариужан бла бир школну тау-
усханбыз. Бёзюланы Фатима 
уа Чегемденди, аны бла уа  
университетде бирге окъугъан-
быз. Залийханланы Джамиля 
бла да шуёхлукъ жюрютебиз. 
Бир бирибизни таныгъаныбыз, 
билгенибиз  да, къалай эсе да, 
жюрегибизде бир ышаныулукъ 
сезимни кючлендиргенди.

Жыл сайын МГУ-да «Миллет 
маданиятланы кюню» деген 
ат бла уллу байрам бардыры-
лады. Аны студентле кеслери 
къурайдыла, ол эрттеден бери 
да мында тёреди.

Анда халкъынгы адет-тёреле-
рин, кийимлерин, аш-сууларын, 
тепсеулерин дегенча затланы 
кёргюзтесе, бирсилени культу-
ралары бла да шагъырейле-
несе. Биз ол кюнню юсюнден 
бир бирибизге социал сетьлени 

юслеринден билдирип, анга 
тынгылы хазырланып тургъан-
быз. Хар жолдан а анга деп 
хычинле да этгенбиз. Кесибиз 
жетишалмасакъ, Москвада 
жашап тургъан таулуланы та-
бып, билип, ала уа биширирге 
болушуп, келтиргендиле. Нек 
дегенде хычинлени татыула-
рын кёрюрге сюйген, бютюнда 
оруслу преподавательлерибиз-
ден, хар жолдан да адам кёп  
болуп къалыучу эди.

«Эльбрусоид» фондну мын-
дагъы бёлюмюню келечилери 
да, сау болсунла, хар заманда 
не кереклигибизге да къолла-
рындан келгенлерича себеплик 
этгендиле. Байрамгъа бизни 
бла бирге МГУ-ну алгъаракъ та-
уусуп, бу шахарда ишлеп къал-
гъан таулу жашла бла къызла 
да  къатышып тургъандыла.

– Сабийлигинг шахарда 
озгъанына, артда  Москвада 
окъугъанынга да къарамай, 
тилибизни иги ангылайса, 
сёлешгенинг да алай…

-Школда болгъан заманымда 
андан да иги билгенме деп су-
нама кесим а. Олимпиадагъа 
къатышып, республикалы уру-
мунда биринчи жер алгъаным 
да болгъанды малкъар  тилден. 
Аны ючюн бизге миллетибизни 
адет-тёрелерин, кёлден чыгъ-
армачылыкъны, суратлау ли-
тературабызны, кёп сейирлик 
затларыбызны да  билдиргени 
ючюн да устазыбыз Клара 
Далхатовнагъа ыразыма. Ол 
окъутхан сабийлерине уллу 
къыйын салгъанладанды.

Сора атабыз къуруда эсгерт-
генлей турады, тауча сёлеши-
рибизни сюеди. Аны себепли 
юйде кесибизни ёз тилибизни 
жюрютебиз, хайырланабыз. 
Гитче къарындашым Артургъа 
алыкъа сегиз жыл болады. Ол 
малкъарча иги юйренирине 
къайгъырабыз барыбыз да.

– Кесинги ишинге къайтсакъ, 
шёндю не бла кюрешесе?

-Бюгюнлюкде «Ростех» рос-
сейли къырал корпорацияны 
компанияларындан биринде 
урунама. Бу корпорация бийик 
технологиялы продукцияны 
жарашдырыу эмда чыгъарыу 
бла белгилиди.

Мен ишлеген компанияны 
алып айтханда уа, ол энчиле-
нип хайырланылгъан само-
лётла эмда ракетала жаны 
бла кюрешеди. Аны сюд бё-
люмюню юристиме. Ишими 
жаратама, алай алыкъа сына-
мым уллу тюйюлдю. Болсада 
кесинги билиминг бла, эсинг 
бла да биреуге болушлукъ 
эталсанг, дагъыда кёлленип, 
жангычылыкълагъа юйренир-
ге итинесе.

– Къаллайды шёндюгю 
жаш тёлю?

-Биз школну тауусхан заман-
да кёпле экономистле, юрист-
ле, врачла болургъа сюйген 
эселе, бюгюнлюкде мектепле-
ни бошагъанла башха уста-
лыкълагъа да эс бурадыла, 
сёз ючюн, чыгъармачылыкъ 
жаны бла да.

Юлгюге кесими онсегизжыл-
лыкъ къарындашымы окъуна 
алсам, кертиди, ол КъМКъУ-ну 
медицина факультетинде окъ-
уйду. Алай эсе да, сурат алы-
уну жаратады. Тюрлю-тюрлю 
чыгъармачылыкъ форумлагъа 
къатышады, волонтёрлукъ бла 
бла кюрешеди.

Бек сейири уа – бюгюннгю 
жаш тёлю хар неге да жети-
шалгъанындан сора да, ол 
этген затларын даражалы 
качествода тамамлагъанла-
рыды. Къырал  алагъа къал-
лай амалланы бере эсе да, 
аланы барысын хайырлана 
да биледиле.

Алай бла уа жетишимли 
да боладыла. Нек дегенде 
кеслерини жолларында чыр-
маула, тыйгъычла салмай-
дыла. Ол ышан а тамбла иш 
тапмайбыз деп турмазлыкъ-
ларын ачыкълагъан сунама. 

Андан сора да, бюгюннгю 
жаш тёлю билимге «къыз-
гъанчды». Кёп затны билирге, 
тюшюнюрге талпынады. Нек 
дегенде билим – ол жаланда 
адамны кесин угъай, аны бла 
бирге жамауатны да айны-
тады. Ол къаллай даражада 
болса да, къыралда жаша-
уну качествосу да анга кёре 
болады.

Ушакъны МОКЪАЛАНЫ 
Зухура бардыргъанды.

«Билим жаланда адамны 
кесин угъай, жамауатны да айнытады»

Бизни жаш тёлюбюз, бирсиледен артха къалмай, окъуу-
да, ишде да бет жарыкълы болгъанлай келгени барыбыз-
ны да кёллендирген шартды. Бюгюнлюкде аны бир къауу-
му къыралыбызны  белгили вузларында билим  ала, уллу 
шахарларыбызда тюрлю-тюрлю жерледе да урунадыла.

Нальчикде ёсген Къулийланы Диана Москваны  
къырал университетини бакалавриатыны юристле-
ни хазырлагъан факультетин эмда магистратурасын 
тауусханды. Бусагъатда ара шахарыбызда уллу ком-
панияладан биринде сюд бёлюмню юристи болуп 
турады. Бюгюннгю ушагъыбыз аны блады.

Бир жол  Нальчикде  
травпунктха барып тур-
гъанымлай, ары онюч-
жыллыкъ жашы бла бир 
танышым келеди. Жаш-
чыгъы  акъсап киргенди.  
Не болгъанды, деп соргъа-
нымда, ит къапханын эмда 
бир айдан артыкъ заманны 
бакъдырып айланнганла-
рын билеме. Къатыбызда 
алгъаракъдан окъуна ол-
туруп тургъан жаш адам, 
нени юсюнден хапар бар-
дыргъаныбызны ангылап: 
«Итни ёлтюргенмисиз?»,- 
деп сорады. Жашчыкъ, ол-
сагъат эс жыйып, ол адам-
гъа сейирсинип къарады: 
«Аллай мурдарлыкъ а неге 
керекди? Ит терс тюйюл-
дю, аны иесиди терс. Мен 
велосипед бла  юйлерини 
къатында ётюп бара эдим 
да, къабакъ эшик ачылып 
эди, ит, андан чыгъып,  
къалай жетип къапханын 
да ангылаялмай къалгъан-
ма. Арбазында  огъурсуз 
ити болгъанын билген иеси 
эшигин эте турургъа керек-
ди. Аны юйюню аллы бла 
менден сора да кёп башха 
адамла жюрюйдюле».

Бу ишде сейир этдирген 
бир зат болгъанды. Жаш-

ны атасы  кесилиги бла 
ол итни жаныуарлагъа 
бакъгъан жерге элтип 
къаратханды, аны  иеси 
уа, бош адамча, бир жа-
нында тургъанды.

Жашны  кийими да 
жыртылгъанды, вело-
сипеди да бузулгъанды. 
Кесине бакъдырыр ючюн 
а къаллай бир айланады.  
Аны  биргесине поликли-
никагъа анасы, атасы да  
жюрюйдюле. Экисине да 
хар жолдан  ишден тилеп 
кетерге тюшеди. Алай , 
бек сейири уа, итни иеси 
ол затла ючюн кечгинлик 
окъуна тилемегенди.

Поликлиникада таныш 
врачымдан: «Ит къабып  
кёп адам келемиди?»,- 
деп сорама. Аны айтыу-
уна кёре, кюн сайын бир 
ненча адам жокълайды 
врачны. Кёбюсюнде ала 
итлени иелерини уллу 
кёллюлюклерини хата-
сындан ачыйдыла.

Мени эсиме къоншуму 
къызчыгъы да тюшеди. 
Аны ит жыгъып, бир бек 
къоркъутхан эди. Насып-
ха, къапхан этмеген эди, 
тёгерекдеги адамла, же-
тип, итни  къыстагъан 

эдиле. Алай къызчыкъ 
бюгюн-бюгече да итден 
бек къоркъады. Тюшюн-
де кёрюп окъуна элге-
ниучюдю. Ол башында 
айтылгъан итни иеси 
уа тёртаякълы шуёхун 
эшикге айландырыргъа 
чыгъарса, шёндю да сал-
майды боюнлукъ.

Арт заманлада Наль-
чикни орамларында итле-
ни терк-терк кёресе. Биз-
де да, уллу шахарладача, 
тёре болуп къалгъанды 
фатарда, юйню ичинде 
ит тутхан. Бирле уа трол-
лейбусха, маршрут такси-
ге окъуна миндиредиле 
уллу парийлени. Керти-
ди, кёплери боюнлукъ 
саладыла, алай хауле 
айланнганлары да топпа-
толуду. Ала уа къайдан 
жайыладыла – адамла 
бошлап неда атып кетип.  
Ма алай бла, биреуню 
жууапсызлыгъы башха-
ны саулугъуна, бирде уа 
жашаууна да къоркъуу 
салады.

Бир-бирле мен итни, 
киштикни, башха жаны-
уарланы да  сюймеген 
сунаргъа да боллукъдула. 
Угъай, ол алай тюйюлдю. 

Ит адамны шуёху бол-
гъаны эрттеден да бел-
гилиди.  Бу жаныуарла 
кёп кезиуледе  адамланы 
къыйынлыкъдан сакъ-
лагъандыла. Анга шагъ-
атха уруш жылладан, по-
лициячыланы ишлерин-
ден, суратлау фильмле-
ден, чыгъармаладан  да 
кёп юлгюле  келтирирге 
боллукъду. Иги, акъыллы 
ит юйюрню бир адамыча 
болуп къалады – аны  бек 
сюедиле, эркелетедиле. 
Жангыз жашагъан къарт 
адамлагъа уа ол жубанч 
болады.

Ма аны ючюн болур, 
итлени фатарларында 
тутханланы саны кёпден-
кёп болуп баргъанлары 
да. Алай эсе уа, аланы  
чыгъарып айландырырча  
энчи жерле  къуралсала 
керек эди. Ол заманда 
юйлени арбазлары да 
таза, тёгерекде айланн-
ган адамлагъа да къор-
къуусуз болур эди. Итле-
ни иелери да эслирек, 
жууаплыракъ болургъа 
тийишлидиле. Ол заман-
да орамлада хауле итле 
да азыракъ болур эдиле.  

ХОЛАЛАНЫ Марзият.

Оюм

ТЕКУЛАНЫ Хауа

Тюзетиу

Газетибизни керти шуёху

Донбассха – кезиулю болушлукъ    
Абаданла

Жазадан хазна къутулсунла

Билдириу

Кёп болмай Битеуроссей халкъ 
фронтну Къабарты-Малкъарда 
бёлюмю, «Хар нени да хорлам 
ючюн!» жандауурлукъ акцияны 
чеклеринде,  налогла службаны 
(УФНС) келечилери бла бирге 
Донецк эм Луганск Халкъ Респу-
бликалада жашагъанлагъа алты 
тоннадан аслам  гуманитар жюк 
ашыргъандыла.  

  Ол  болушлукъ республиканы 
предпринимательлерини  эм 
уллу кёллю болмагъан адамла-
рыны себепликлери бла жыйыл-
гъанды. Къолундан келген хар 
адам «Халкъ фронт. Хар нени 
да хорлам ючюн»  фондха ахча 
ётдюреди, ДНР-ни  бла ЛНР-ни 
къоруулаучуларына  биринчи 
керек затла эм башха абериле  
береди. 

Алай бла алгъаракъда жамау-
атчыла, УФНС-ни республикада 
бёлюмюню келечилери болушуп, 
Донбассха ашырырча ундан, 
макарондан, пиринчден, бал 
туздан, татлы эм гара сууладан 
къуралгъан танг кесек жюк  ха-
зырлагъандыла. Муну аллында  

#МыВместе штабны келечиле-
ри, Донбассда жашагъанладан 
алагъа бек алгъа не керек бол-
гъанын сурап, жангы гуманитар 
болушлукъну анга кёре жараш-

дырыргъа кюрешгенлерин да 
белгилерчады.  

– Быйыл мартда Донецк эм 
Луганск Халкъ Республикалада 
жашагъанлагъа продуктла эм 

башха абериле  жыйып   ашыр-
гъанбыз. Бу жол да эки тоннагъа 
кёп  жыялгъаныбыз бек къууан-
дырады. Энчи  аскер операция 
башланнганлы   саулай къы-
ралдан  гуманитар болушлукъ  
Ростов  бла Белгород область-
ладан   келтириледиле. Мында 
аланы  адрес халда  тапдырырча 
хазырлайдыла, – дейди УФНС-ни 
республикада бёлюмюню тама-
тасыны орунбасары  Залимгери 
Налоев.

 Халкъ фронтну  келечилери 
Къабарты-Малкъарда жашагъ-
анланы арасында «Хар нени да 
хорлам ючюн» акциягъа бир 
тюрлю къошумчулукъ этерге 
сюйгенле иги кесек болгъан-
ларын айтадыла. Юйлеринден 
чыгъалмагъанла уа, тюз адресни 
билип,  ахчаны электрон халда 
ётдюредиле. Саулай алып айт-
ханда, жамауатчыла жандау-
урлукъ акциягъа къатышыргъа 
сюйгенлеге исполкомну эшикле-
ри не заманда да ачыкъ болгъа-
нын эсге саладыла. 

МАГОМЕТЛАНЫ Сулейман.

Къабарты-Малкъарны Бизнес-
инкубаторунда республиканы про-
курору Николай Хабаров Нальчик 
шахар округну бизнесменлери 
бла тюбешгенди. Сёз анда ты-
шында экономика болум тапсыз 
чекге жетген кезиуде предприни-
мательствогъа себеплик этиуню 
юсюнден баргъанды, деп билдир-
гендиле КъМР-ни прокуратурасы-
ны пресс-службасындан.

Тюбешиуге жыйырмадан ар-

тыкъ инсан къатышханды. Ол 
санда регионда Предпринима-
тельлени эркинликлерин къору-
улау жаны бла уполномоченный 
Юрий Афасижев, УФНС-ни баш-
чысы Аслан Губачиков, «Опора 
России» жамауат организацияны 
жер-жерли бёлюмюню башчысы 
Альберт Кильчуков, КъМР-ни 
Сатыу-алыу-промышленность 
палатасыны председателини 
орунбасары Мурат Гукетлов, 

министерстволаны башчылары 
эмда Нальчик шахар округну 
мэри Таймураз Ахохов да бар 
эдиле.

Ушакъны кезиуюнде бюджетге 
налогла эмда тёлеуле жыйыуну, 

предпринимательлени кредит 
ресурсла бла женгил жалчытыу-
ну, аланы республиканы къырал 
власть органларына обращения-
ларын сюзюуню юсюнден сёлеш-

гендиле. Дагъыда адамланы иш 
бла жалчытыу эмда налог режим-
ле бла байламлы темала да кётю-
рюлгендиле. Жыйылгъанлагъа 
тийишли законланы юсюнден 
айтылгъанды, талай сорууланы 

юсю бла уа надзорлукъ жумушла 
тамамланнгандыла.

УЛБАШЛАНЫ Мурат 
хазырлагъанды.

Россейни ФСБ-сыны КъМР-де Управлениясында 
къуллукъ этгенле КъМР-де МВД бла бирге наркоти-
клени законсуз жюрютюуге къажау оператив-излеу 
ишлени бардыра туруп, бу жерли адамладан экисин 
тутхандыла. 

   Ала жашагъан жерни къармагъанларында, ге-
роин бла 23 полимер чулгъам бла юч полимер пакет 
табылгъанды. Аны ала республиканы жеринде жаяр 

умут этгенлери да ачыкъланнганды.
   Россейни ФСБ-сыны КъМР-де Управлениясыны 

следствие бёлюмю РФ-ни Уголовный кодексини 
30-чу статьясыны 3-чю кесегине эмда 228.1-чи ста-
тьясыны 4-чю кесегини «г» пунктуна кёре уголовный 
иш ачханды. Быллай аманлыкъны этгенле законнга 
кёре  бек аздан 20 жылгъа  тутулургъа боллукъдула.

Хыйлачы терк тутулгъанды
МВД-ны Нальчикде Управлениясына бу айны 

алтынчысында бир тиширыу тарыгъып келгенди. 
Ол айтханнга кёре, быйыл февральда Аскер деген 
биреу аны 420 минг сом тургъан «Лада Гранта» 
машинасын ахчасын артда тёлерме деп алып кет-
генди, алай сёзюне ие болалмагъанды.

Полициячыла ол ишни тинтип, Бахсан районда 
жашагъан, кесине да алгъын сюд этилген 35-жыл-
лыкъ жашны тутхандыла. Ол хыйлачылыкъ этгенине 
угъай демегенди, машинаны уа 350 минг сомгъа 
сатханын билдиргенди.

Полициячыла машинаны сыйыргъандыла, бу 
шартны юсю бла уа Уголовный Кодексни 159-чу 
статьясыны ючюнчю кесегине (хыйлачылыкъ) тий-
ишлиликде иш ачхандыла. Ол адамгъа уа жашагъ-
ан жеринден ары-бери кетмей турургъа буйрукъ 
бергендиле.

Хуржунларында уа – уу 
   МВД-ны КъМР-де наркотиклеге къажау управле-

ниясыны келечилери, «Гром» деген энчи къауумну 
аскерчилери бла бирге, Нальчикде, Королёв орам-
да наркотикле букъдура тургъан ючеуленни тутхан-
дыла. Ала уа 21 эм 22-жыллыкъ нальчикчи жашла 
эмда алгъын да жууаплыкъгъа тартыла тургъан 
25-жыллыкъ бахсанчы къыз болуп чыкъгъандыла. 
Полициячыла аланы хуржунларын къармагъан-

ларында, 39 чулгъам тапхандыла. Ичлеринде уа 
наркотик. Ала билдиргенлеринден сора, аллай уу 
бла чулгъамла энтта да юч жерде табылгъандыла.

Экспертле оюм этгенлерича, чулгъамлада героин 
табылгъанды. Барысыны да ауурлугъу 16,7 грамм 
тартханды. Алай бла ол ючеуленнге УК-ны 228.1-чи 
статьясыны 4-чю кесегини «г» пунктуна эмда 30-чу 
статьясыны 3-чю кесегине тийишлиликде уголов-
ный ишле ачхандыла.

Жалгъан тютюнле сатханды
МВД-ны Экономика къоркъуусузлукъ эмда кор-

рупциягъа къажау управлениясыны эмда УФСБ-
ны келечилери оператив-розыск ишни бардырып, 
Дыгулыбгей элде къадар тютюн продукция тапхан-
дыла. Тинтиулеге кёре, аланы 8,5 минг пачкасында 
энчи федерал маркалары жокъ эди, аны себепли 
ала законсуз этилгеннге саналадыла.

Бу продукция бары да ол элли 57-жыллыкъ эр ки-
шиникиди. Ол айтханнга кёре, тютюнлени ол къон-
шу регионда кеси танымагъан адамдан алгъанды. 
Элге келтиргенден сора уа, артда сатар умут бла 
жууугъунда тутханды. Эксперт оюм этгенича, бу зат-
ланы барыны да багъасы 950 минг сомдан артыкъ 
болады. Алай бла МВД-ны Бахсанда бёлюмю УК-ны 
171.1-чи статьясыны 5-чи кесегине тийишлиликде 
иш ачханды. 

ОМАРЛАНЫ Мурат хазырлагъанды.

Нальчикчи тиширыу Луиза Ше-
реужева «Каббалкэнерго» пред-
приятияны абонент бёлюмюню  
специалистлеринден  болушлукъ 
излегенди. Айтханына кёре, ол,  
республикадан тышына кетип, 
фатарында иги кесек заманны жа-
шамай тургъанды, аны кезиуюнде 
уа анга электрокюч ючюн тёлеуле 
жазылгъандыла.

Энергетикле аны айтханына 
къулакъ салгъандыла, комиссия 
къурап, фатарына баргъандыла. 
Керти да, ол адам анда  талай 
заманны жашамай тургъанды. 
Аны себепли эсеплеучю приборну 
кёргюзтюулери ол кезиуде компа-
ниягъа берилмегендиле. Анда уа 
токну къоранчын нормативге кёре 
тергеп, квитанция жибергенди-
ле. Нек дегенде законну излеми 
алайды: адам токну эсеплеучю 
приборну кёргюзтюулерин электро-
сетьге билдирмей турса, анда аны 
багъасын, айтханыбызча, алай 
санайдыла.

Компанияны келечилери бу ти-
ширыуну фатарында приборгъа 
къарап, ол анда ток кюйдюрюл-
мегенин  кёргендиле. Ызы бла 
тёлеуню да анга кёре тергегендиле. 
Абонент а, алагъа ыспас этип, мын-
дан арысында ары-бери кетсе, аны 
юсюнден компаниягъа билдирирге 
сёз бергенди.

Быллай кезиуле  болмаз ючюн  
кёргюзтюулени ай сайын 23-26 кюн-
леде жиберирге керекди. Ахчасын а 
аны ызындан келген айны онундан 
кеч къалмай берирге тийишлиди.

Хурметли окъуучула-
рыбыздан бири Огъары 
Малкъардан Хасауланы 
Зухурады. Анга токъсан 
жылдан атлагъанды. По-
чтачы газетни келтирсе, 

тапчаннга олтуруп, анда 
материалла бла шагъы-
рей болады. Аны кёре кел-
генлеге, жууукъ, къоншу 
болса да, алагъа да айта-
ды окъугъанын-билгенин.

Ёмюрю узакъ болсун. 
Мындан арысында да 
кёп жылланы аллыбызда 
барсын.

ОСМАНЛАНЫ Хыйса.

Кёп болмай Къабарты-
Малкъар къырал универ-
ситетни ректоруну къул-
лугъун толтургъан Юрий 
Альтудов бла  «Агродар» 
эл мюлк предприятияны 
таматасы  Ризуан Диданов  
байламлыкъда ишлерге 
келишгендиле.  Анга кёре, 
университетге Прохладна 
районда 103 гектар чакълы 
бирни  карбон полигонча 
хайырланыргъа  берилген-
ди. Анда  вузну алимлери 
хауаны тюрлендириуде 
газланы магъаналарын 
тинтиу  бла кюреширик-
диле. 

Былтыр февральда РФ-
ни Илму эм бийик билим 
берген министерствосу 
сынау халда  регионлада 
карбон полигонла къурар-

ча проектни бардырып 
тебирегенди. Аны магъа-
насы – университетлени  
бла илму араланы бирик-
дирип,  хауада  углеродха 
контроль бардырыуну тех-
нологиясын къураргъады.   

–  Карбон полигонда 
КъМКъУ-ну специалистле-
рини коллегалары бла бир-
ге экологияда эм хауада  
тюрлениуле бла байламлы  
иги кесек илму проект бар-
дырыргъа мурат этедиле. 
Ол санда терк айныгъан 
терек бахчала  жаны бла 
да. Аллай полигон сту-
дентлени, аспирантланы 
эм алимлени сынамларын 
ёсдюрюрге ахшы себеплик 
этерикди, – дейди Юрий 
Альтудов. 

 Карбон комплекс жерни, 

битимлени, хауаны къура-
мын тинтген эм башха бор-
чланы тамамланнган  энчи 
оборудованияла бла да    
жалчытылынырыкъды.  

Быйыл КъМКъУ пар-
тнёрлары бла бирге  аграр 
карбон полигон къурауну 
юсюнден РФ-ни Билим 
бериу министерствосуна   
заявка берирге хазырла-
нады. Алай бла, проект 
къабыл этилсе, ведом-
стводан ахча болушлукъ 
тапдырыллыкъды. Аны 
бла бирге республика-
ны бюджетинден, «Золка 
Агро» эм «Корпорация 
развития КБР» биригиуле 
да кеслеринден къошумчу-
лукъ этерге хазырлыкъла-
рын билдиргендиле. 

Ро с п от р е б н а д з о р н у 
Къабарты-Ма лкъарда 
бёлюмю  сабий учрежде-
ниялада аш-суу къоркъу-
усуз эм татыулу  болуруна 
къаты контроль бардыра-
дыла, – деп билдириле-
ди ведомствону пресс-
службасындан. 

Алай бла,  2021-2022  
жыллада Къабарты-Мал-
къарда 116 695 сабий 
окъугъан 266 билим бе-
риу  организация тин-
тилгенди. Аны кезиуюнде 
мектеплени барында да 
окъуучула исси азыкъ 
бла жа лчытылыннган-
лары, ол санда саулукъ-
лары бла байламлы че-
кленнген онглары бол-
гъан (ОВЗ) инсанлагъа  
энчи  эс бёлюннгени да  
ачыкъланнганды. Болса-
да рейдлени  кезиуюнде 
309 бузукълукъ да табыл-

гъанды. Аланы 229-на 
кёре протокол жазылып,  
890 минг сом тазир са-
лыннганды.   

Саулай алып айтхан-
да, бюгюнлюкде гитче 
класслада окъугъанланы 
арасында  жылы аш бла 
жалчытыу 100 процентге 
жетеди. Аладан абаданы-
ракълада уа ол кёрюмдю 
47 процентден атлайды.  
Билим бериу учреждени-
яланы продукция бла 112 
поставщик жалчытады. 
Ала  сынамлы предпри-
нимательледиле.  

Бузукълукъланы асла-
мысы,  хар замандача, 
продукция къоркъуусуз 
эм качестволу болгъа-
нына  тийишли документ-
ле  болмагъанлары  бла 
байламлыдыла. Андан 
сора да, маркировкасыз 
адырла эм  болжаллары 

билинмеген ашарыкъ-
ла хайырланнганы да 
ачыкъланнганды. Алай 
бла 25 шартха кёре та-
зирле салыннгындыла эм 
184-не бузукълукъланы 
болжалындан кеч къал-
май кетерирча эсгертиуле 
этилгендиле.

Саулай алып айтхан-
да, Роспотребнадзорну 
Къабарты-Ма лкъарда 
управлениясына школла-
да исси аш бла жалчыты-
угъа бюсюремей   жамау-
атдан бир тюрлю  тарыгъ-
ыу келмегенди. Болсада 
ведомствону келечилери  
билим бериу учрежде-
ниялада болум тийишли 
мардалагъа келиширча  
дайым контроль бардыр-
гъанлай турадыла. 

КУРДАНЛАНЫ 
Сулейман. 

ЖАНДАУУРЛУКЪ

ПРОКУРАТУРА 

Предпринимательлени къайгъысын кёре

ФСБ

Арт болжалгъа 
салынмазлыкъ жумуш

ПРАВО

  СЕБЕПЛИК

Илму тинтиулеге – къошакъ онгла 

КЪАРАУ

Каменка элде жашагъан Жеттеланы Керимни къызы Мариям орта школну бо-
шагъанына берилген аттестатын Къабарты-Малкъар къырал университетни тий-
ресинде тас этгенди. Аны тапхан, кёрген адам бар эсе, 8-938-914-89-91 телефон 
номерге сёлешсин. Алгъадан ыразылыгъыбызны билдиребиз.


